
Kumarakrita Shivashiva Stuti

குமாரக்ரு’தா ஶிவஶிவாஸ்துதி:

நமோ நமஸ்தே கி³ரிஶாய துப்⁴யம் நமோ நமஸ்தே கி³ரிகந்யகாயை ।
நமோ நமஸ்தே வ்ரு’ஷப⁴த்⁴வஜாய ஸிம்ஹத்⁴வஜாயை ச நமோ நமஸ்தே ॥ 1॥
நமோ நமோ பூ⁴திவிபூ⁴ஷணாய நமோ நமஶ்சந்த³நரூபிதாயை ।
நமோ நம: பா⁴லவிலோசநாய நமோ நம: பத்³மவிலோசநாயை ॥ 2॥
த்ரிஶூலஹஸ்தாய நமோ நமஸ்தே நமோ நம: பத்³மலஸத்கராயை ।
நமோ நமோ தி³க்³வஸநாய துப்⁴யம் சித்ராம்ப³ராயை ச நமோ நமஸ்தே ॥ 3॥
சந்த்³ராவதம்ஸாய நமோ நமஸ்தே நமோऽஸ்து சந்த்³ராப⁴ரணாஞ்சிதாயை ।
நம:ஸுவர்ணாங்கிதகுண்ட³லாய நமோऽஸ்து ரத்நோஜ்வலகுண்ட³லாயை ॥ 4॥
நமோऽஸ்து தாராக்³ரஹமாலிகாய நமோऽஸ்து ஹாராந்விதகந்த⁴ராயை ।
ஸுவர்ணவர்ணாய நமோ நமஸ்தே நம:ஸுவர்ணாதி⁴கஸுந்த³ராயை ॥ 5॥
நமோ நமஸ்தே த்ரிபுராந்தகாய நமோ நமஸ்தே மது⁴நாஶநாயை ।
நமோ நமஸ்த்வந்த⁴கஸூத³நாய நமோ நம:கைடப⁴ஸூத³நாயை ॥ 6॥
நமோ நமோ ஜ்ஞாநமயாய நித்யம் நமஶ்சிதா³நந்த³க⁴நப்ரதா³யை ।
நமோ ஜடாஜூடவிராஜிதாய நமோऽஸ்து வேணீப²ணிமண்டி³தாயை ॥ 7॥
நமோऽஸ்து கர்பூரரஸாகராய நமோ லஸத்குங்குமமண்டி³தாயை ।
நமோऽஸ்து பி³ல்வாம்ரப²லார்சிதாய நமோऽஸ்து குந்த³ப்ரஸவார்சிதாயை ॥ 8॥
நமோ ஜக³ந்மண்ட³லமண்ட³நாய நமோ மணிப்⁴ராஜிதமண்ட³நாயை ।
நமோऽஸ்து வேதா³ந்தக³ணஸ்துதாய நமோऽஸ்து விஶ்வேஶ்வரஸம்ஸ்துதாயை ॥ 9॥
நமோऽஸ்து ஸர்வாமரபூஜிதாய நமோऽஸ்து பத்³மார்சிதபாது³காயை ।
நம: ஶிவாऽऽலிங்கி³தவிக்³ரஹாய நம: ஶிவாலிங்கி³தவிக்³ரஹாயை ॥ 10॥
நமோ நமஸ்தே ஜநகாய நித்யம் நமோ நமஸ்தே கி³ரிஜே ஜநந்யை ।
நமோ நமோऽநங்க³ஹாராய நித்யம் நமோ நமோऽநங்க³விவர்த⁴நாயை ॥ 11॥
நமோ நமஸ்தேऽஸ்து விஷாஶநாய நமோ நமஸ்தேஸ்து ஸுதா⁴ஶநாயை ।

குமாரக்ரு’தா ஶிவஶிவாஸ்துதி:

நமோ நமஸ்தேऽஸ்து மஹேஶ்வராய ஶ்ரீசந்த³நே தே³வி நமோ நமஸ்தே ॥ 12॥
॥ இதி ஶிவரஹஸ்யாந்தர்க³தே குமாரக்ரு’தா ஶிவஶிவாஸ்துதி:ஸம்பூர்ணா ॥
ஶிவநைவேத்³யஶிவோச்சி²ஷ்டபாத்ரமஹிம்நவர்ணநம்
- ॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 21। 4-15

॥

